ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13 –Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Համաձայն ՀՀ Նախագահի 2011թ-ի մայիսի 18-ի <<Հայաստանի Հանրապետության պարենային անվտանգության ապահովման հայեցակարգը հաստատելու մասին>> ՆԿ-91-Ն կարգադրության 2-րդ կետի` Հայաստանի Հանրապետության կառավարության կողմից հաստատվել է հայեցակարգից բխող միջոցառումների ծրագիրը: Ծրագրի 14.1 կետով նախատեսվում է մինչև 2012թ-ի ավարտը <<Պետական նյութական պահուստի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագիծը, <<Պետական նյութական պահուստի օպերատիվ ֆոնդի անվանացանկը և կուտակման նորմաները հաստատելու մասին>> և <<Պետական նյութական պահուստի օպերատիվ ֆոնդի պահպանման, բացթողման, բաշխման և օգտագործման կարգը սահմանելու մասին>> ՀՀ կառավարության որոշման նախագծերը ՀՀ կառավարություն ներկայացնելը: Ի կատարումն նշված կետի ՀՀ ԱԻ նախարարության կողմից մշակվել և ՀՀ կառավարության քննարկմանն է ներկայացվել <<Պետական նյութական պահուստի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագիծը, որը  հավանության է արժանացել ՀՀ կառավարության կողմից և ներկայացվել է ՀՀ Ազգային  ժողովի քննարկմանը: Նույն կետում նշված կառավարության որոշումների նախագծերը բխում են <<Պետական նյութական պահուստի մասին>> ՀՀ օրենքում կատարվելիք փոփոխություններից և դրանց ընդունումը կախված է  նշված օրենքի ընդունումից: 
Քանի որ <<Պետական նյութական պահուստի մասին>> ՀՀ օրենքը չի ընդունվել Ազգային Ժողովի կողմից, և համաձայն <<Իրավական ակտերի մասին>> ՀՀ օրենքի դրույթների` չընդունված իրավական ակտից արգելվում է ընդունել այլ իրավական ակտ, ուստի անհրաժեշտություն է առաջանում տվյալ որոշման նախագիծը ներկայացնել օրենքի ընդունումից հետո:

Իրավական ակտի ընդունման անհրաժեշտությունը առաջացել է նաև ի կատարումն ՀՀ վարչապետի 2012 թվականի դեկտեմբերի 20-ի թիվ 02/16.2/18488-12 հանձնարարականի:
2.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Հայաստանի Հանրապետության արտակարգ իրավիճակների նախարարության աշխատակազմ:

